
				এই পাতাটির মুদ্রণ সংশোধন করা প্রয়োজন। 
उछडिजाथन-बङ । SS ব্ৰত দান তোমাদিগকে বড় করিবার জন্য নীহে। তোমাদের স্থান, ভ্ৰাতাদের মস্তকের উপরে নহে, কিন্তু সকলেব পদতলে । যতবার, র্তাহাদিগকে দেখিবে, তঁহাদের চরণ প্ৰথমে দেখিবো। সেবার বিষয়। আগে ভাবিবে। সেবার জন্য তোমরা ভূত্য হইয়াছ। তোমরা চিরকাল বিনয়ের দৃষ্টান্ত দেখাইবে । ইন্দ্ৰিয় সংযম আতি কঠিন কাৰ্য্য ; কিন্তু যে ইন্দ্ৰিয় সংযম না করে সে মরে । যদি রসন। শুদ্ধ না হয়, হস্ত পবিত্ৰ না হয়, শুদ্ধাচার না হও, সকলই বৃথা । ঈশ্বরের বলে বলী হইয়া বলিবে, দূর হও কামরিপু, দূর হও ক্ৰোধ, দূর হও লোভ, দূর হও অহঙ্কার, पून হও অসুয়া দ্বেষ, দূর হও সংসারচক্র, দূর হও মনঃকষ্ট, দূর হও স্বার্থপরতা। ব্ৰহ্মবলে বলী হইয়া এই কয়টাকে প্রতিদিন দূর হও বলিয়া বিদায় করিয়া দিবে ; তপস্যা ভূমির নিকটে আসিতে দিবে না। ব্ৰহ্ম । শিখাইবেন কিসে এ কাৰ্য্য সুসিদ্ধ হইবে । এইরূপে ইহাদিগকে যদি দমন করিতে না পার তোমাদের পুরাতন বন্ধু পাপ তোমাদিগকে । ংসারের দিকে টানিবে। ঈশ্বর করুন। এরূপ না হয়। প্রবল রিপু জয় । করা উপহাসের কথা নহে। মিথ্যাবাদী, কামী, ক্ৰোধী, লোভী, স্বার্থপর ইহাদের যোগে অধিকার নাই । সৰ্ব্বসাক্ষী ঈশ্বর সাক্ষী হইলেন। এই দুই জন সমুদায় রিপু বিনাশ করিবার জন্য সঙ্কল্প করিল। পরের প্রতি কিরূপ ব্যবহার করিতে হয়, আপনার শরীর মন কিরূপে শুদ্ধ রাখিতে হয়, ঈশ্বর স্বয়ং সহায় হইয়া তোমাদিগকে শিক্ষা দিবেন। তোমরা জান না। আমিও জানি না, ঈশ্বরই জানেন, কিসে মন দমন হয়। পৃথিবীমধ্যে সার্যকৰ্ম্ম মন দমন করা। স্বৰ্গ হইতে বিশুদ্ধ অগ্নি আসিয়া হৃদয়ের মলা পরিষ্কার করিয়া দেয় । একান্ত মনে
নির্ভর করিয়া থাক, রিপুকুল বশীভুত হইবে। হৃদয়কে প্ৰস্তুত করিয়া সংযতেন্দ্ৰিয় হইয়া একজন যোগ, একজন ভক্তি অনুসরণ করিবে ।

